
irankarapte!
Suziki Akira sekor ku=rehe an.

asikne ikasma hotne pa KANKOKU itak

k=epakasnu kor k=an.

tane pakno inne utar KANKOKU  itak

k=epakasnu.

korka sonno anpe ku=pewre hi wano aynu itak

k=eramasu.

aynu itak k=eramuan rusuy kor DAIGAKU or
ta k=ahun wa okake ta aynu itak sinenne

k=eyayhonokka.

korka orounpe ka oar isam.

ne hi anakne tane akkari KYOZAI ka pon wa na

ku=pewre kor ku=tumsak nankor.

oykesne aynu itak somo ne no KANKOKU itak
k=eyayhonokka.

orowano KANKOKU k=arpa wa KANKOKU
itak k=eyayhonokka wa okake ta KANKOKU

itak k=epakasnu kor k=an.

tu pa etok ta k=unuhu isam kusu cise onnay ta

sikkasma p ku=sircasnure.

taan ta KOKOSEI hi ta ku=hok aynu kanpisos

poronno an.

orowa KOKO BUNSHU ta ka aynu itak

k=enuye.

sonno anpe ne kanpisos BUNSHU anakne

k=onne kusu oar k=oyra.

korka aynu itak k=eramuan rusuy KOKOSEI

hi yupkeno k=esikarun.

nehita [tane anakne a=ramatuhu kesehe.tane

aynu itak a=eyayhonokka ka somo ki yakun
kanna suy a=eramuan eaykap | sekor ku=yaynu

kor aynu itak k=eyayhonokka hi k=ositciwre.

orowa tu pa etok urepok ta ne hi anakne
TOKYO YAESU ta an [ AYNU BUNKA
KORYU CENTER] or ta aynu itak SHOKYU
KOZA k=eyorot.

wan etuhotne pa etok ta asinno KANKOKU

itak arikikino k=eyayhonokka humi

k=esikarun.

taan pe anakne k=esikarun wa asir humi ne kor

aynu itak k=eyayhonokka hi uweepakta

ku=kateomare.

KANKOKU itak k=eyayhonokka kusu keray
DAIGAKUSEI hi ta k=eaykap aynu itak nep
kusu pirkano k=eyayhonokka easkay.

orowa ne hi sinnayno tane anakne pirka
cinumkekanpi oka wa eposokane INTERNET
pirka kusu aynu itak inne DATA ku=nukar
easkay kor isaykano k=eyayhonokka easkay.

tampe neno an katuhu k=eywanke kor kesto an

kor k=eyayhonokka kor k=an.

orowa otutanu ku=sirepa rusuy hi anakne tane
KANKOKU itak k=epakasnu hi neno aynu itak

k=epakasnu easkay utar ku=ne rusuy ruwe ne.

aynu itak k=epakasnu kor inne utar aynu itak

ku=koewpaskuma easkay yakun sonno
k=eyaykopuntek.
sinrit kar puri kor aynu itak k=ewkote

[KAKEHASHI | ku=ne rusuy ruwe ne.

neampe kusu naa k=eyayhonokka easirki hi

k=eramuan.

eposokane na tu pa ruwe ne.
k=erampewtek pe poronno oka.

itak patek somo ne no aynu puri na

k=eyayhonokka easirki.

aynu itak k=epakasnu easkay utar ku=ne kusu

tewano arikikino aynu itak k=eyayhonokka.

wan etuhotne pa etok ta KANKOKU itak
k=eyayhonokka hi [ ANNYEON-HASEYO |

wano k=eyayhonokka.

orowa tane anakne [IRANKARAPTE | wano
k=eyayhonokka.

sinna itak kor utar iyemawne kusu iyotta hoski

uwerankarap=an.

orowa itak a=ewkote KAKEHASHI |a=ne kusu

hosikino a=eramuan itak ka uwerankarap wano.

[KONNICHIWA | [ANNYEON-HASEYO |
orowa [IRANKARAPTE ] .

hoskino ku=kor kewtumuhu iteki k=oyra
kunine kesto an kor tan re itak yaykoytak=an

kor arikikino k=eyayhonokka.

iyayraykere.

